
КОМИ РЕСПУБЛИКАСА ОЛАНПОДУВ ЁРДЛÖН ШУÖМ
«Олан жырйысь да коммунальнöй услугаясысь мынтысьöм кузя социальнöй отсöг сетан правилöяс да формаяс, Олысьяслы вузалöм вылö урчитöм нормаяс серти ньöбöм чорыд ломтаслысь дон да тайö чорыд ломтассö нуöм вылö транспорт услугаяс компенсируйтан пöрадок да условиеяс вынсьöдöм йылысь да «Коми Республикаын олысьяслы социальнӧй отсӧг йылысь» Коми Республикаса Оланпас збыльмӧдан мераяс йылысь» Коми Республикаса Веськӧдлан котырлӧн 2004 во ӧшым тӧлысь 31 лунся 280 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2009 во ода-кора тӧлысь 5 лунся 115 №-а шуӧмӧн вынсьӧдӧм Олысьяслы вузалöм вылö урчитöм нормаяс серти ньöбöм чорыд ломтаслысь дон да тайö чорыд ломтассö нуöм вылö транспорт услугаяс компенсируйтан пöрадоклӧн да условиеяслӧн 3 пунктса 11 пунктувлысь оланподувлы лӧсялӧмсӧ прӧверитӧм йылысь гражданин Дмитрий Владимирович Терешколӧн норасьӧм серти делӧ кузя 

Сыктывкар                                                2012 вося лӧддза-номъя тӧлысь 28 лун

        Коми Республикаса Оланподув Ёрд, кöні веськöдлысьнас вöлі П.Ф. Пунегов, ёрдысьяснас М.Г. Агранович, Д.Н. Басманов, 
кöні участвуйтісны Коми Республикаса Юралысьӧс да Коми Республикаса Веськӧдлан котырӧс петкӧдлысьяс Коми Республикаса Юралысьлӧн да Коми Республикаса Веськӧдлан котырлӧн канму-инӧда веськӧдланінысь социальнӧй оланпастэчас юкӧнса начальник - А.Н. Лукина, Коми Республикаса йӧзлы отсӧг сетан агентстволӧн социальнӧй отсӧг сетан юкӧнын анализ да олысьяслы оланпастэчас сӧвмӧдан юкӧнса консультант - И.М. Нихельман, Коми Республикаса прокуратуралӧн федеральнӧй оланпастэчас збыльмӧдӧм бӧрся дӧзьӧр кузя веськӧдланінса старшӧй прокурор - А.В.Юдин,

Коми Республикаса Оланподувлöн 96 статьяса коймöд юкöн вылö, «Коми Республикаса Оланподув Ёрд йылысь» Коми Республикаса Оланпаслöн 3 статьяса медводдза юкöнысь 2 пункт вылö, 32 статья вылӧ, 48 статьяса 4 пункт вылӧ, 90, 91, 92 да 93 статьяяс вылö мыджсьöмöн,
        восьса ёрд заседание вылын видлалiс «Олан жырйысь да коммунальнöй услугаясысь мынтысьöм кузя социальнöй отсöг сетан правилöяс да формаяс, Олысьяслы вузалöм вылö урчитöм нормаяс серти ньöбöм чорыд ломтаслысь дон да тайö чорыд ломтассö нуöм вылö транспорт услугаяс компенсируйтан пöрадок да условиеяс вынсьöдöм йылысь да «Коми Республикаын олысьяслы социальнӧй отсӧг йылысь» Коми Республикаса Оланпас збыльмӧдан мераяс йылысь» Коми Республикаса Веськӧдлан котырлӧн 2004 во ӧшым тӧлысь 31 лунся 280 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2009 во ода-кора тӧлысь 5 лунся 115 №-а шуӧмӧн вынсьӧдӧм Олысьяслы вузалöм вылö урчитöм нормаяс серти ньöбöм чорыд ломтаслысь дон да тайö чорыд ломтассö нуöм вылö транспорт услугаяс компенсируйтан пöрадоклӧн да условиеяслӧн 3 пунктса 11 пунктувлысь оланподувлы лӧсялӧмсӧ прӧверитӧм йылысь делӧ.  

        Видлалöмлы помканас лои гражданин Д.В. Терешколöн асшӧр удж дзескӧдӧмтӧг нуӧдӧм кузя сылысь оланподув инӧдӧ торкалӧм йылысь норасьöм.

        Видлалöмлы подувнас лоис гöгöрвотöмлун сы йылысь, лöсялö-ö нормативнӧй положениеыс, мый серти вензьӧны, Коми Республикаса Оланподувлы.

        Ёрдысь-докладчик М.Г. Аграновичöс кывзöм бöрын, процессӧ пырӧдчысьяслысь гӧгӧрвоӧдӧмъяссӧ кывзöм бöрын, сетöм документъяс да мукöд материал видлалöм бöрын Коми Республикаса Оланподув Ёрд

п а с й и с:

          1. «Олан жырйысь да коммунальнöй услугаясысь мынтысьöм кузя социальнöй отсöг сетан правилöяс да формаяс, Олысьяслы вузалöм вылö урчитöм нормаяс серти ньöбöм чорыд ломтаслысь дон да тайö чорыд ломтассö нуöм вылö транспорт услугаяс компенсируйтан пöрадок да условиеяс вынсьöдöм йылысь да «Коми Республикаын олысьяслы социальнӧй отсӧг йылысь» Коми Республикаса Оланпас збыльмӧдан мераяс йылысь» Коми Республикаса Веськӧдлан котырлӧн 2004 во ӧшым тӧлысь 31 лунся 280 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2009 во ода-кора тӧлысь 5 лунся 115 №-а шуӧмӧн вынсьӧдӧм Олысьяслы вузалöм вылö урчитöм нормаяс серти ньöбöм чорыд ломтаслысь дон да тайö чорыд ломтассö нуöм вылö транспорт услугаяс компенсируйтан пöрадоклӧн да условиеяслӧн 3 пунктса 11 пунктув серти (водзӧ - Пӧрадок да условиеяс), чорыд ломтас ньӧбӧм вылӧ гражданалысь збыль рӧскод эскӧдысь мынтысян документъяс (банкысь мынтысян документъяс либӧ приходнӧй кассӧвӧй ордер дорӧ квитанцияяс да кассӧвӧй чек, либӧ тӧварнӧй чек да кассӧвӧй чек либӧ накладнӧй да кассӧвӧй чек; Коми Республикаса ылі либӧ сьӧкыда воӧдчан местаяслы, кутшӧмъяслысь лыддьӧгсӧ вынсьӧдӧма «Коми Республикаса ылі либӧ сьӧкыда воӧдчан местаяслысь (каръяс, районнӧй шӧринъяс, кар кодь посёлокъяс кындзи), кутшӧмъяслӧн мутасын организацияяс да асшӧр уджалысьяс вермӧны нуӧдны кивывса сьӧм рӧштшӧтъяс да (либӧ) мынтысян картаяс отсӧгӧн рӧштшӧтъяс контрольно-кассӧвӧй техникаӧн вӧдитчытӧг, лыддьӧг вынсьӧдӧм йылысь» Коми Республикаса Веськӧдлан котырлӧн 2003 во косму тӧлысь 23 лунся 69 №-а шуӧмӧн – тӧварнӧй чек либӧ накладнӧй да приходно-кассӧвӧй ордер дорӧ квитанция) сетӧны сэк, кор найӧ эмӧсь, тайӧ Пӧрадоклӧн да условиеяслӧн 7-1 пункт серти компенсация мында арталӧм могысь.

         Д.В. Терешколӧн видзӧдлас серти индӧм нормативнӧй актыс оз лӧсяв Коми Республикаса Оланподувлӧн 17, 18, 35 да 65 статьяясса положениеяслы, сы вӧсна мый оз лӧсяв оланпас водзын ставлӧн ӧткодьлун принциплы, топӧдӧ сылысь инӧдсӧ дзескӧдтӧг вӧдитчыны аслас кужанлунӧн да эмбурӧн асшӧр удж нуӧдӧм могысь, торкӧ инӧдъяссӧ мукӧд граждана-ньӧбасьысьлысь налы услугаяс сетан юкӧнын да оз лӧсяв федеральнӧй оланпастэчаслы.

         Гражданин Д.В. Терешко лоӧ асшӧр уджалысьӧн олысьяслы чорыд ломтас (пес) вузалан юкӧнын да тайӧ чорыд ломтассӧ вайӧм кузя услугаяс сетан юкӧнын. Сьӧм рӧштшӧтъяс сійӧ нуӧдӧ контрольно-кассӧвӧй техникаӧн вӧдитчытӧг, вузӧс ньӧбысьлы либӧ уджысь вештысьысьлы урчитӧм образеца квитанция сетӧмӧн. Сылысь услугаяс ньӧбысьясӧн лоӧны и сійӧ граждана, кодъяслы тайӧ рӧскодъяссӧ компенсируйтӧ «Сыктывкарса олысьяслы социальнӧй отсӧг сетан юкӧнын канму услугаяс сетан шӧрин» Коми Республикаса канму сьӧмкуд учреждение. Но тайӧ гражданаыслы компенсация сетӧмын ӧткажитӧны Пӧрадоклӧн да условиеяслӧн 3 пунктса 11 пунктувлӧн положениеяс вылӧ ыстысьӧмӧн, сы вӧсна мый збыль рӧскод эскӧдысь кассӧвӧй чек налӧн абу. 

  Шыӧдчысь лыддьӧ, мый татшӧм сикас ӧткажитӧмыс вӧчӧ гӧгӧрвотӧмӧн сылӧн уджлысь оланпаслы лӧсялӧмсӧ, вайӧдӧ услуга ньӧбысьясӧс воштӧмӧдз, да та вӧсна чӧжӧс воштӧмӧдз, тӧдчӧдӧ сылысь инӧд ӧткодьтӧмлунсӧ мукӧд организация да асшӧр уджалысь серти, кодъяс вӧдитчӧны аслас уджын контрольно-кассӧвӧй техникаӧн.

   «Коми Республикаса Оланподув Ёрд йылысь» Коми Республикаса Оланпаслöн 91 статья серти нормативнӧй инӧда актӧн оланподув инӧдъяс да вӧля торкалӧм вылӧ норасьны позьӧ сэк, кор тайӧ актыс имитӧ гражданалӧн оланподув инӧдъяс да вӧля вылӧ, сыӧн вӧдитчӧма либӧ артыштӧма вӧдитчыны торъя делӧын, кутшӧмӧс видлалӧмыс ёрдын либӧ нормативнӧй инӧда актӧн вӧдитчан мукӧд органын помалӧма либӧ заводитӧма. 

Ассьыс инӧдъяс дорйӧм могысь Д.В. Терешко 2012 вося рака тӧлысь 19 лунӧ шыӧдчис норасьӧмӧн «Сыктывкарса олысьяслы социальнӧй отсӧг сетан юкӧнын канму услугаяс сетан шӧрин» Коми Республикаса канму сьӧмкуд учреждениеӧ, но 2012 во рака тӧлысь 27 лунся 01-27/1110 №-а письмӧӧн сылысь корӧмъяс могмӧдны вӧлі ӧткажитӧма Пӧрадоклӧн да условиеяслӧн 3 пунктса 11 пунктувлӧн положениеяс вылӧ ыстысьӧмӧн.

Тадзикӧн, вылынджык индӧм нормативнӧй инӧда актыс веськыда имитӧ шыӧдчысьлӧн инӧд вылӧ, сыӧн веськыда вӧдитчӧма делӧын, та вӧсна нормативнӧй инӧда актлысь оланподувлы лӧсялӧмсӧ прӧверитӧм йылысь корӧм позяна да сійӧс колӧ видлавны Коми Республикаса Оланподув Ёрдлы. 

Та дырйи, Д.В. Терешколӧн норасьӧмын мукӧд гражданалысь оланподув инӧдъяс доръян юкӧн оз вермыны видлавны «Коми Республикаса Оланподув Ёрд йылысь» Коми Республикаса Оланпаслӧн 63 статьяын индӧм подувъяс серти.

«Коми Республикаса Оланподув Ёрд йылысь» Коми Республикаса Оланпаслöн 34 статьяса медводдза юкӧнлӧн 2 пункт серти Коми Республикаса Оланподув Ёрдӧ мукӧд гражданалысь инӧдъяс да вӧля дорйӧм могысь мӧдӧдӧм шыӧдчӧм дорӧ колӧ пуктыны эсканпас либӧ петкӧдлысьлысь уджмогъяс эскӧдысь мукӧд документ. Татшӧм документыс шыӧдчысьлӧн абу.

«Коми Республикаса Оланподув Ёрд йылысь» Коми Республикаса Оланпаслöн 3 статьяса мӧд да коймӧд юкöнъясын корӧмъяс серти Коми Республикаса Оланподув Ёрд оланподув ёрдпроизводство олӧмӧ пӧртігӧн видлалӧ сöмын инöд кузя юалöмъяс, сійӧ видзчысьö збыль лоöмторъяс тöдмалöмысь да туялöмысь став лоӧмтор дырйи, кор тайö уджыс пырö мукöд ёрдлöн либö мукöд органлöн компетенцияö. Ёрд примитö шуöмъяс сöмын сы серти, мый индöма шыöдчöмын, да актлöн сöмын сiйö юкöн серти, кутшӧмлӧн оланподувлы лöсялöмыс майшӧдлӧ (тайö жӧ Оланпаслöн 68 статьяса 3 юкöн).

Тадзикӧн, тайӧ делӧ серти видлаланторйӧн лоӧ Пӧрадоклӧн да условиеяслӧн 3 пунктса 11 пунктувлысь оланподувлы лӧсялӧмсӧ прӧверитӧм, шыӧдчысьлысь, кыдзи асшӧр уджалысьлысь да услуга ньӧбысьяскӧд кивывса сьӧм рӧштшӧтъяс контрольно-кассӧвӧй техникаӧн вӧдитчытӧг нуӧдысь гражданинлысь,  оланподув инӧдъяс тайӧ нормаӧн торкалӧм юкӧнын.

2. Россия Федерацияса Оланподув серти Россия Федерацияын, кыдзи демократическӧй инӧда канмуын, оланподув стрӧй подувъясӧн гарантируйтӧны вузӧслысь, услугаяслысь, сьӧм средстволысь мытшӧдтӧг бергалӧмсӧ, конкуренциялы отсӧг да экономическӧй уджлы асвӧля (1 статья, 1 юкӧн; 8 статья, 1 юкӧн). Та серти, Россия Федерацияса Оланподувлӧн 34 статья (1 юкӧн) да сійӧс корреспондируйтысь Коми Республикаса Оланподувлӧн 35 статья вынсьӧдӧны быдӧнлысь инӧд асшӧр удж да оланпасӧн абу дугӧдӧм мукӧд экономическӧй удж вӧчӧм могысь асланыс кужанлунӧн да эмбурӧн мытшӧдтӧг вӧдитчӧм вылӧ.

Вайӧдӧм ӧта-мӧдкӧд йитчӧм оланподув положениеяслӧн вежӧртас серти Россия Федерацияын колӧ лӧсьӧдны медся бур условиеяс, мед экономическӧй система уджалыс ставнас, мый артыштӧ коланлун ышӧдны асвӧляа, ас котыртӧм принцип подув вылын лӧсьӧдӧм асшӧр уджалысьяслысь, кыдзи рыночнӧй экономикалӧн шӧр субъектъяслысь, овмӧс нуӧдан удж да примитны торъя мераяс, кутшӧмъясӧс веськӧдӧма налысь удж ошкӧм вылӧ, а сідзжӧ экономика канмусянь ладмӧдігӧн налысь инӧдъяс да оланпасӧн урчитӧм корӧмъяс дорйӧм вылӧ да такӧд йитӧдын – экономическӧй йитӧдъяс ладмӧдӧмын канмулысь пырӧдчӧм лӧсьыдджыкӧн вӧчӧм кузя оланподув мог шедӧдӧм вылӧ.

Оланподувлӧн веськыдлун принцип серти, мый торйӧн нин тыдовтчӧ рынокын ӧта-мӧдкӧд уджалысь став пырӧдчысьлӧн инӧдъяслысь да кывкутӧмъяслысь баланссӧ могмӧдны коланлунын, асшӧр удж да оланпасӧн абу дугӧдӧм мукӧд экономическӧй удж нуӧдысь йӧзлысь вӧля да налы гарантируйтӧм дорйӧм колӧ ӧтвесьтӧдны тайӧ йӧз дорӧ веськӧдӧм корӧмӧн, мый серти налы колӧ кывкутӧмӧн лыддьысьны мукӧд йӧзлӧн, кодъяслы имитӧ налӧн овмӧс нуӧдан удж, инӧдъяскӧд да вӧлякӧд.

Стӧч тайӧ шӧр могъяссӧ зілис збыльмӧдны федеральнӧй оланпас дасьтысь, кор ладмӧдіс овмӧс нуӧдысь субъектъяслысь уджсӧ налӧн финансово-кредитнӧй йитӧдъяс юкӧнын, кутшӧмъяс артмӧны вузасигӧн да олысьяслы услугаяс сетігӧн кивывса сьӧм рӧштшӧтъяс нуӧдігӧн.

3. «Кивывса сьӧм рӧштшӧтъяс да (либӧ) мынтысян картаяс отсӧгӧн рӧштшӧтъяс вӧчигӧн контрольно-кассӧвӧй техникаӧн вӧдитчӧм йылысь» 2003 во ода-кора тӧлысь 22 лунся 54-ФЗ №-а Федеральнӧй оланпас (водзӧ - Оланпас) 2 статьяын урчитіс контрольно-кассӧвӧй техникаӧн вӧдитчан юкӧн, ӧткымын организациялы да асшӧр уджалысьлы сетіс инӧд нуӧдны овмӧс удж контрольно-кассӧвӧй техникаӧн вӧдитчытӧг.

Торйӧн нин тайӧ инӧднас вӧдитчӧны:

Россия Федерацияса Веськӧдлан котырӧн урчитӧм пӧрадок серти организацияяс да асшӧр уджалысьяс сэк, кор олысьяслы отсӧг сетігӧн найӧ сетӧны стрӧгӧй отчётносьта лӧсялана бланокъяс (Оланпаслӧн 2 статьяса 2 пункт);

организацияяс да асшӧр уджалысьяс, кодъяс мынтӧны торъя удж сикасъяс кузя виччысяна чӧжӧс вылӧ ӧти нога вот, кодъяс оз веськавны Оланпаслӧн 2 статьяса 2 да 3 пунктъяслӧн вын улӧ, сэк, кор Россия Федерацияса вот кодекслӧн 346.26 статьяса 2 пунктӧн урчитӧм асшӧр удж сикасъяс олӧмӧ пӧртігӧн ньӧбасьыс (клиент) корӧм серти сетӧны документ (тӧварнӧй чек, квитанция либӧ лӧсялана вузӧсысь (уджысь, услугаысь) сьӧм босьтӧм эскӧдысь мукӧд документ) (Оланпаслӧн 2 статьяса 2.1 пункт);

организацияяс да асшӧр уджалысьяс наӧн нуӧдан уджлӧн, кутшӧмлысь сикасъяссӧ урчитӧма тайӧ пунктӧн, аслыспӧлӧслун вӧсна либӧ асланыс меститчанін вӧсна, стӧчджыка кӧ, найӧ лоӧны ылі либӧ сьӧкыда воӧдчан местаясын (каръяс, районнӧй шӧринъяс, кар кодь посёлокъяс кындзи), кутшӧмъясӧс индӧма Россия Федерацияса субъектлӧн канму власьт органӧн вынсьӧдӧм лыддьӧгын (Оланпаслӧн 2 статьяса 3 пункт). 

Оланпаслӧн 2 статьяса 2 пунктлысь корӧмъяс олӧмӧ пӧртӧм могысь Россия Федерацияса Веськӧдлан котыр примитіс «Кивывса сьӧм рӧштшӧтъяс да (либӧ) мынтысян картаяс отсӧгӧн рӧштшӧтъяс контрольно-кассӧвӧй техникаӧн вӧдитчытӧг нуӧдан пӧрадок йылысь» 2008 во ода-кора тӧлысь 6 лунся 359 №-а шуӧм, мыйӧн вынсьӧдӧма Кивывса сьӧм рӧштшӧтъяс да (либӧ) мынтысян картаяс отсӧгӧн рӧштшӧтъяс контрольно-кассӧвӧй техникаӧн вӧдитчытӧг нуӧдӧм йылысь положение (водзӧ - Положение).

Положение урчитӧ организацияясӧн да асшӧр уджалысьясӧн кивывса сьӧм рӧштшӧтъяс да (либӧ) мынтысян картаяс отсӧгӧн рӧштшӧтъяс контрольно-кассӧвӧй техникаӧн вӧдитчытӧг нуӧдан пӧрадок, сэк, кор олысьяслы услугаяс сетігӧн сетӧны стрӧгӧй отчётносьта бланок вылын оформитӧм документ, мый ӧткодялӧма кассӧвӧй чеккӧд, а сідзжӧ татшӧм бланокъяс вынсьӧдан, налысь учёт нуӧдан, найӧс видзан да киритан пӧрадок. Стрӧгӧй отчётносьта бланокъясӧн лоӧны квитанцияяс, билетъяс, ветлан-мунан документъяс, талонъяс, путёвкаяс, абонементъяс да кассӧвӧй чекъяскӧд ӧткодялӧм мукӧд документ (Положениелӧн 1 да 2 пунктъяс).

Тадзикӧн, оланпас дасьтысь организацияяслы да асшӧра уджалысьяслы кивывса сьӧм рӧштшӧтъяс контрольно-кассӧвӧй техникаӧн вӧдитчытӧг нуӧдны позянлун сетігӧн артыштіс интересъяссӧ и налысь, кодъяслы имитӧ налӧн овмӧс нуӧдан уджыс, кор сетіс овмӧс нуӧдысь субъектъяслы кывкутӧм аслыныс видзӧдны наӧн вӧчӧм сьӧм рӧштшӧтъяс бӧрся, налысь услугаяс ньӧбысьяслы стрӧгӧй отчётносьта документ сетӧмӧн, кутшӧмӧн тайӧ случаяс вермӧ лоны квитанция.

Индӧм федеральнӧй нормаяслӧн оланподув да инӧда вежӧртас вылӧ мыджсьӧмӧн артмӧ, мый кивывса сьӧм рӧштшӧтъяс да (либӧ) мынтысян картаяс отсӧгӧн рӧштшӧтъяс нуӧдысь организацияяслӧн да асшӧр уджалысьяслӧн эм ӧткодь инӧд кивывса сьӧм рӧштшӧтъяс да (либӧ) мынтысян картаяс отсӧгӧн рӧштшӧтъяс контрольно-кассӧвӧй техникаӧн вӧдитчӧмӧн нуӧдысь овмӧс нуӧдысь субъектъяскӧд, а сідзжӧ сделка оформитігӧн наӧн сетӧм стрӧгӧй отчётносьта документъяслӧн (квитанцияяслӧн) эм сэтшӧм жӧ юридическӧй вын, кутшӧм и кассӧвӧй чекъяслӧн, кор рӧштшӧтъяссӧ нуӧдӧны контрольно-кассӧвӧй техника отсӧгӧн.

Тайӧ документъяслӧн ӧтвыналун тыдовтчӧ и стрӧгӧй отчётносьта бланокъяс кассӧвӧй чекъяскӧд налӧн юридическӧй тӧдчанлун серти ӧткодялысь оланпаслӧн веськыд индӧмысь (Оланпаслӧн 2 статьяса 2 пунктлӧн мӧд юкӧн). Татшӧм жӧ юридическӧй вын тайӧ стрӧгӧй отчётносьта документъяслы сетӧма и Россия Федерацияса Веськӧдлан котырӧн (Положениелӧн 2 пункт).

Кивывса сьӧм рӧштшӧтъяс да (либӧ) мынтысян картаяс отсӧгӧн рӧштшӧтъяс контрольно-кассӧвӧй техникаӧн вӧдитчытӧг нуӧдысь организацияясӧн да асшӧр уджалысьясӧн сетан стрӧгӧй отчётносьта документлысь (квитанциялысь) инӧд урчитысь юридическӧй вежӧртас мӧднога гӧгӧрвоӧмыс оз ло стӧч да мӧднога гӧгӧрвоӧмыс торкалӧ тайӧ овмӧс нуӧдысь субъектъяслысь оланподув инӧдъяссӧ, а татшӧм документсӧ босьтны ӧткажитӧмыс лоӧ оланпаслы лӧсявтӧмӧн.

       4. Россия Федерацияса Оланподувлöн 72 статьялӧн медводдза юкöнлӧн «б» да «ж» пунктувъясӧн мортлысь да гражданинлысь инӧдъяс да вӧля дорйӧм да гражданаӧс социальнӧя дорйӧм лоöны Россия Федерациялӧн да Россия Федерацияса субъектъяслӧн öтув веськöдланторйöн. Öтув веськöдланторъяс кузя йöзöдöны федеральнöй оланпасъяс, мый серти Россия Федерацияса субъектъяс лöсьöдöны ассьыныс инöд боксянь веськӧдлӧм. Коми Республикаса оланпасъяслы да мукöд инöда актлы колö лöсявны оланпасъяслы, кутшöмъясöс примитöны Россия Федерациялӧн уджмогъяс серти федеральнöй канму власьт органъяс (Коми Республикаса Оланподувлöн 65 статьяса 1 юкöн). Таысь кындзи, Россия Федерацияса субъектӧн оланпасъяс да нормативнӧй инӧда мукӧд акт йӧзӧдігӧн колӧ кутчысьны оланпас водзын ставлӧн ӧткодьлун оланподув принципӧ да оз позь йӧзӧдны оланпасъяс, кутшӧмъяс киритӧны либӧ омӧльтӧны мортлысь да гражданинлысь инӧдъяс да вӧля (Коми Республикаса Оланподувлӧн 17 да 18 статьяяс).


Олысьяслы социальнӧй отсӧг сетӧм кузя вына инӧда ладмӧдӧм серти Коми Республикаса Веськӧдлан котырӧн примитӧма «Олан жырйысь да коммунальнöй услугаясысь мынтысьöм кузя социальнöй отсöг сетан правилöяс да формаяс, Олысьяслы вузалöм вылö урчитöм нормаяс серти ньöбöм чорыд ломтаслысь дон да тайö чорыд ломтассö нуöм вылö транспорт услугаяс компенсируйтан пöрадок да условиеяс вынсьöдöм йылысь да «Коми Республикаын олысьяслы социальнӧй отсӧг йылысь» Коми Республикаса Оланпас збыльмӧдан мераяс йылысь» Коми Республикаса Веськӧдлан котырлӧн 2004 во ӧшым тӧлысь 31 лунся 280 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2009 во ода-кора тӧлысь 5 лунся 115 №-а шуӧм.

Тайӧ Шуӧмӧн вынсьӧдӧм Олысьяслы вузалöм вылö урчитöм нормаяс серти ньöбöм чорыд ломтаслысь дон да тайö чорыд ломтассö нуöм вылö транспорт услугаяс компенсируйтан пöрадок да условиеяс 3 пунктса 11 пунктулын чорыд ломтас ньӧбӧм вылӧ да сійӧс вайӧм вылӧ гражданинӧн вӧчӧм рӧскод эскӧдысь ӧтув мынтысян документӧн индӧма кассӧвӧй чек. Став мукӧд документсӧ, сы лыдын и кивывса сьӧм рӧштшӧтъяс контрольно-кассӧвӧй техникаӧн вӧдитчытӧг нуӧдысь организацияясӧн да асшӧр уджалысьясӧн сетан стрӧгӧй отчётносьта документъяссӧ, босьтӧны рӧскодъяс эскӧдӧм могысь сӧмын сэк, кор эм кассӧвӧй чек.

Гражданаӧн вӧчӧм рӧскодъяс эскӧдысь урчитӧм пӧрадок тадзикӧн омӧльтӧ кивывса сьӧм рӧштшӧтъяс контрольно-кассӧвӧй техникаӧн вӧдитчытӧг нуӧдысь организацияяслысь да асшӧр уджалысьяслысь положениесӧ. Ассьыныс уджсӧ стӧч вына оланпастэчас серти вӧчигӧн, найӧ кӧсйытӧг воштӧны вузӧс да услугаяс иналан рынок олысьяслӧн сійӧ юкӧнлы, кодъяс босьтӧны чорыд ломтас (пес) дон да сійӧс вайӧм вылö дон компенсируйтӧм ног социальнӧй отсӧг.

«Оланпас да ёрд водзын ставныс ӧткодьӧсь» оланподув принциплӧн вежӧртас серти  инӧд субъектъяслы ӧткодь условиеяс дырйи колӧ лоны ӧткодь положениеын. Видлалан нормативнӧй акт тайӧ принципыслы оз лӧсяв, сы вӧсна, мый оз сет позянлун организацияяслы да асшӧр уджалысьяслы, кодъяс налысь услугаяс ньӧбысьяскӧд кивывса сьӧм рӧштшӧтъяс нуӧдӧны контрольно-кассӧвӧй техникаӧн вӧдитчытӧг, пырӧдчыны ӧтмоз мукӧд предприятиекӧд да учреждениекӧд чорыд ломтасӧн (пескӧн) могмӧдӧм кузя да тайӧ чорыд ломтассӧ вайӧм кузя республикаса олысьяслы социальнӧй отсӧг сетан уджтасӧ.


Таысь кындзи, видлалан нормативнӧй инӧда акт тайӧ юкӧнас оз лӧсяв и федеральнӧй оланпастэчаслы, кутшӧмлӧн вылынджык вайӧдӧм вежӧртас серти кивывса сьӧм рӧштшӧтъяс да (либӧ) мынтысян картаяс отсӧгӧн рӧштшӧтъяс контрольно-кассӧвӧй техникаӧн вӧдитчытӧг нуӧдысь организацияясӧн да асшӧр уджалысьясӧн сетан стрӧгӧй отчётносьта документъяс, сэк, кор тайӧ документъяссӧ оформитӧма стӧч тайӧ Пӧрадок да условиеяс серти, лоӧны кассӧвӧй чеклӧн аналогӧн да найӧс оз ков эскӧдны мукӧд документӧн.


Тадзикӧн, Пӧрадоклӧн да условиеяслӧн 3 пунктса 11 пунктувлӧн положениеяс гражданинлысь чорыд ломтас ньӧбӧм вылӧ рӧскод да тайӧ чорыд ломтассӧ вайӧм вылӧ рӧскод эскӧдысь кассӧвӧй чек быть колана юкӧнын оз лӧсяв Коми Республикаса Оланподувлы, сылӧн 17, 18, 35 да 65 статьяяслы.


Юалӧм, лоӧ-ӧ чорыд ломтас (пес) вузалігӧн да сійӧс ньӧбысьяслы вайигӧн асшӧр уджалысь Д.В. Терешкоӧн гражданалы сетӧм квитанция сэтшӧм документӧн, мый подув вылын социальнӧя доръян органъяс компенсируйтӧны налы ломтысьӧм вылӧ рӧскод, видлалӧм серти колӧ туявны олысьяслы коммунальнӧй услугаяс сетан пӧрадок дорӧ пырысь быд торъя лоӧмтор, мый Коми Республикаса Оланподув Ёрд компетенцияӧ оз пыр («Коми Республикаса Оланподув Ёрд йылысь» Коми Республикаса Оланпаслӧн 3 статьяса 2 да 3 юкӧнъяс). 

         Вылынджык висьталöм серти да Коми Республикаса Оланподувлöн 96 статьяса коймöд юкöн вылӧ, «Коми Республикаса Оланподув Ёрд йылысь» Коми Республикаса Оланпаслöн 66, 67, 68, 69, 93 да 94 статьяяс вылö мыджсьöмöн Коми Республикаса Оланподув Ёрд

ш у и с:

1. Лыддьыны «Олан жырйысь да коммунальнöй услугаясысь мынтысьöм кузя социальнöй отсöг сетан правилöяс да формаяс, Олысьяслы вузалöм вылö урчитöм нормаяс серти ньöбöм чорыд ломтаслысь дон да тайö чорыд ломтассö нуöм вылö транспорт услугаяс компенсируйтан пöрадок да условиеяс вынсьöдöм йылысь да «Коми Республикаын олысьяслы социальнӧй отсӧг йылысь» Коми Республикаса Оланпас збыльмӧдан мераяс йылысь» Коми Республикаса Веськӧдлан котырлӧн 2004 во ӧшым тӧлысь 31 лунся 280 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2009 во ода-кора тӧлысь 5 лунся 115 №-а шуӧмӧн вынсьӧдӧм Олысьяслы вузалöм вылö урчитöм нормаяс серти ньöбöм чорыд ломтаслысь дон да тайö чорыд ломтассö нуöм вылö транспорт услугаяс компенсируйтан пöрадоклӧн да условиеяслӧн 3 пунктса 11 пунктув чорыд ломтас (пес) ньӧбӧм да сійӧс вайӧм кузя рӧскодъяс компенсируйтӧм вылӧ кассӧвӧй чек, кыдзи быть колана условие, сетан юкӧнын лӧсявтӧмӧн Коми Республикаса Оланподувлы, сылӧн 17, 18, 35 да 65 статьяяслы, сы вӧсна, мый вына инӧда ладмӧдан системаын аслас оланподув-инӧда вежӧртас серти кивывса сьӧм рӧштшӧтъяс да (либӧ) мынтысян картаяс отсӧгӧн рӧштшӧтъяс контрольно-кассӧвӧй техникаӧн вӧдитчытӧг нуӧдысь организацияясӧн да асшӧр уджалысьясӧн сетан стрӧгӧй отчётносьта документ вермӧ мукӧд документтӧг (кассӧвӧй чектӧг) ачыс лоны нуӧдӧм сделка эскӧдысь да сделка нуӧдысьӧн рӧскод вӧчӧм эскӧдысь документӧн.

2. «Коми Республикаса Оланподув Ёрд йылысь» Коми Республикаса Оланпаслӧн 6 статья серти тайӧ Шуӧмын петкӧдлӧм «Олан жырйысь да коммунальнöй услугаясысь мынтысьöм кузя социальнöй отсöг сетан правилöяс да формаяс, Олысьяслы вузалöм вылö урчитöм нормаяс серти ньöбöм чорыд ломтаслысь дон да тайö чорыд ломтассö нуöм вылö транспорт услугаяс компенсируйтан пöрадок да условиеяс вынсьöдöм йылысь да «Коми Республикаын олысьяслы социальнӧй отсӧг йылысь» Коми Республикаса Оланпас збыльмӧдан мераяс йылысь» Коми Республикаса Веськӧдлан котырлӧн 2004 во ӧшым тӧлысь 31 лунся 280 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2009 во ода-кора тӧлысь 5 лунся 115 №-а шуӧмӧн вынсьӧдӧм Олысьяслы вузалöм вылö урчитöм нормаяс серти ньöбöм чорыд ломтаслысь дон да тайö чорыд ломтассö нуöм вылö транспорт услугаяс компенсируйтан пöрадоклӧн да условиеяслӧн 3 пунктса 11 пунктувса положениеяслӧн оланподув-инӧда вежӧртас лоӧ ставлы быть колана да правоприменительнӧй практикаын сійӧс мукӧд ногӧн гӧгӧрвоӧдӧм оз вермы лоны. 

3. «Коми Республикаса Оланподув Ёрд йылысь» Коми Республикаса Оланпаслöн 73 статья серти тайö Шуöмыс лоö медбöръяöн, сійӧ оз позь обжалуйтны, пыр жö вынсялö сiйöс йöзöдöм бöрын, уджалö веськыда да оз кор мукöд органсянь да чина йöзсянь эскöдöм.

4. «Коми Республикаса Оланподув Ёрд йылысь» Коми Республикаса Оланпаслöн 72 статья серти тайö Шуöмсö колö дзик пыр йöзöдны «Коми Республикаса канму власьт органъяслöн индöд-тшöктöмъяс» журналын  да «Республика» газетын.

